
ТЕХНИКА ВА ТЕХНОЛОГИЯ СОҲАСИДАГИ 
ИННОВАЦИЯЛАР

TEXNOLOGIYA FANINI O`QITISHDA ZAMONAVIY YONDASHUV, YANGI 
METODLAR VA AXBOROT TEXNOLOGIYALARDAN FOYDALANISH

Sattorova Nargiza
Navoiy viloyati, Qiziltepa tumani 

28-umumiy o’rta ta’lim maktabi 
Texnologiya fani o’qituvchisi

Annotatsiya: ushbu maqolada texnologiya fanini o`qitishda zamonaviy metodlar va 
texnologiyalardan foydalanish qanchalik samara berishi to`g`risida fikrlar yoritiladi. Darslarni 
o`tish mobaynida foydalanish mumkin bo`lgan axborot texnologiyalari va ularning samarasi, 
interaktiv fikr va g`oyalarning ahamiyati maqolaning asosiy mazmuni hisoblanadi.

Kalit so`zlar: texnologiya, texnik jihozlar, interaktiv yondashuv, innavatsion g`oyalar.

Barcha sohalar o`z cho`qqisiga yetayotgan bir paytda texnologiya fani ham zamonaviy 
ko`rinish kasb etmoqda. Zamonaviy yosh-avlodni tarbiyalash o`z o`rnida albatta zamon bilan 
hamnafas bo`lishni talab etadi. Texnologiya fani yoshlarni kasb bilan birga hunarga ham 
yo`naltiradigan soha hisoblanadi. Bu fan orqali o`quvchilar juda katta bazaga ega bo`lishlari 
mumkin. Buning uchun ularga ushbu fanni qiziqarliroq va soddaroq o`tish lozim. Shu sababli 
ham axborot texnologiyalaridan foydalanish ahamiyatlidir. Axborot texnologiyalari misolida 
kompyuter, planshet doskalaridan foydalanish mumkin. O`quvchilar doim kitobdan emas balki 
ko`rsatiladigan elektron materiallardan ham foydalanish kerak hisoblanadi. Ayniqsa, texnologiya 
uchun asos hisoblanadigan chizmalarning kattalashtirilgan ko`rinishi va yangicha modellarning 
o`quvchilarga taqdim etilishi ularning xotirasida yaxshi qolishiga yordam beradi. Shu bilan birga, 
o`quvchilar chizmalarni hammaning oldida ko`rsatib bera olishadi. 

Texnologiya fanida izlanish sifatida yangi loyihalarni ko`rib chiqishimiz mumkin. Masalan, 
menimcha o`quvchilarni ushbu fan bilan kundalik turmushda shug`ullanishi uchun mobil ilova 
yaratish mumkin. Ilova ikki ixtisoslikka bo`linadi. Biri qizlar uchun, biri o`g`il bolalar uchun. 
Sababi bilamizki, texnologiya fanida qizlar va o`g`il bolalar mehnati ikki xil ko`rinishda bo`ladi. 
Ilovadan turli xil qo`l mehnatlari joy oladi. Ya’ni qo’l mehnatlarining yasalish, bajarish algoritmi 
tuzilgan bo’ladi. Ushbu algoritim rasm ya’ni jpg ko’rinishida yoki video shaklida bo’lishi 
mumkin. Buning uchun baza yetarli. Sababi ijtimoiy tarmoqlarda anchagina qo’l mehnatlari butun 
dunyoga tarqalib ulgurgan. Bu juda qiziqarli bo’lishi mumkin. Ayniqsa, o`quvchi yasamoqchi 
bo`lgan ishi uchun ma’lum bir vaqt talab etilsa, ilova ushbu vaqt oralig’ini eslata oladi. Ilovani 
yanada zamonaviylashtirish uchun undan foydalanayotgan yoshlarni bir-biri bilan suhbat qila 
oladigan va yasagan yoki amalga oshirgan qo`l mehnatini bir-biriga jo`nata oladigan maxsus 
joyi bo`lishi kerak. 

Butun dunyo globallashuv jarayonida ketayotgan bir paytda pandemiya orqali yanada 
globallashuv jarayoni tezlashdi. Endi world wide dasturlari butun dunyoni qamrab oldi. Bugun 
uyda turgan holda ham o’qish, ham ishlash imkoniyati bor. Va ushbu jarayon O`zbekistonda 
ham rivojlana boshladi. Shunday ekan ushbu imkoniyatdan foydalana bilish kelajakdagi yangi 
qirralarni kashf qilishga yordam beradi. Ayniqsa, uyda qo’l mehnatlarining ahamiyati katta. 
Biz mobil ilova orqali katta natijaga erishishimiz mumkin. O`qish uchun yaratilgan maxsus 
platformalardan ham foydalanish mumkin. Platformaga vidyo, rasm, audio ko`rinishidagi 
materiallarni joylash, yoki o`quvchilar bilan konferensiyalar orqali fikrlar almashish imkoniyati 
texnologiya faniga katta ta’sir qiladi.

Texnologiya fani uchun masofaviy ta’limda hali yetarlicha materiallar yig`ilgani yo`q 

deb o`ylayman. Sababi ushbu fandan kitoblar ham kam. Biz o`qituvchilar shu sababli ham 
izlanishdamiz. Maqsadimiz texnologiya fanini rivojlantirish, o`quvchilarni mehnatsevarlikka 
o`rgatish. Kelajak avlodni hunarli bo`lishlari uchun harakat qilmoqdamiz. 

Qizlarning sevimli va qiziqib o`rganadigan do`ppido`zlik, kashtachilik va tikuvchilik kabi 
hunarlaridan ham vidyo materiallar tayyorlash ular uchun qulaylik yaratishga yordam bergan 
bo`ladi. 

Foydalanilgan adabiyotlar ro`yxati:
1. Sh. Sharipov «Texnologiya fanini o`qitishda innavatsion texnologiyalardan foydalanish»,   

- T. 2017.

